
Desgaitasuna duten pertsonen eta gaixo kronikoen elkarteei udal diru-laguntzak emateko
Deialdia 2025. Gizarte-Politika Arloa, Gizarte-Ongizate Atala.

Deialdi hau argitaratzen dugu Basauriko Udalaren Dirulaguntzen Ordenantza Orokorraren
babesean, zeina deialdiaren oinarri arautzailea baita. Ordenantza hori 2024ko maiatzaren 30eko
osoko bilkuran onetsi, eta 2024ko abuztuaren 6ko Bizkaiko Aldizkari Ofizialean argitaratu zen.

DESGAITASUNA DUTEN PERTSONEN ERAKUNDEENTZAKO
DIRU-LAGUNTZA LERROA | LAGUNTZAK, ERAKUNDE HORIEK GIZARTE-IZAERAKOAK BADIRA ETA
GAIXOTASUN KRONIKOEI ARRETA EMATEN BADIETE
DIRUZ LAGUNTZEKO DESGAITASUNA DUTEN PERTSONEK ETA GAIXO KRONIKOEK PARTE
KONTZEPTUA HARTZEKO JARDUERAK
Aurrekontu partida 041 2313 48199
Partidaren deskribapena TA, IAGEei. DESGAITUAK
Zenbatekoa 21.748,00 €
Diru-laguntza emateko NORGEHIAGOKA
prozedura

1. XEDEA:
Desgaitasuna duten pertsonen, gaixo kronikoen eta gizarte izaerako beste zenbait elkarteren
garapena, eta elkarte horiek egindako jarduerak bultzatzea.

2. NORI ZUZENDUTA:
Desgaitasuna duten pertsonen eta gaixo kronikoen erakunde edo elkarteei, hain zuzen ere,
udalerrikoak direnei edo, udalerrikoak izan gabe, basauriarrak zaintzen dituztenei. Eta gizarte
izaerako beste elkarte batzuei.
e BAZTER UTZITAKOAK:

Aipatutako alorrean edo adierazitako kolektiboarekin lan egiten ez duen beste edozein elkarte edo
erakunde.

3. DIRUZ LAGUNDU DAITEZKEEN JARDUERAK:
Basaurin erroldatutako pertsonek parte hartzen duten kirol-, kultura- edo gizarte-alorreko
jardueren programak.
e BAZTER UTZITAKOAK:

Basauriko udal diru-laguntzen deialdiaren barruan, beste diru-laguntza lerro bateko jarduerak
bultzatzen dituzten programak.

4. AURKEZTU BEHARREKO AGIRIAK:

Eskabide-orria sinatzean, adieraziko da pertsona edo erakunde eskatzaileak ez duela Dirulaguntzei
buruzko 38/2003 Lege Orokorraren 13. artikuluan aurreikusitako onuradun izateko debekurik, eta
honako dokumentazio honekin batera aurkeztuko da:

Dirulaguntza ildo honetan aurkezten diren programa edo programak, eta memoria bat,
diruz laguntzen den helburua, proiektua, jarduera edo jarrera betetzeko egingo diren
jarduerak jasotzen dituena, eta bertan jasoko dira baita ere aurreikusitako aurrekontua,
diru-sarrerak eta gastuak, epeak eta datak, aurreikusitako helburuen deskribapena,
metodologia, zein biztanleria eremutara zuzentzen diren eta lortu nahi diren eraginak.

Formatu digitalean aurkeztu behar da (CD), Udalak emandako ereduaren arabera (Deialdi

honen Il. eranskina).

e Programa bakoitzaren Aurrekontuko fitxa formatu digitalean (CD) aurkeztu behar da,
Udalak emandako ereduaren arabera (Deialdi honen lll. eranskina).

e IFZaren fotokopia.

e Udalari ez bazaio baimenik ematen zerga obligazioak betetzeari dagozkion datuak
eskatzeko: Zerga obligazioak egunean dituela egiaztatzen duen ziurtagiria, eskumena duen
zerga administrazioak indarrean dagoen urtean igorritakoa.

e Udalari ez bazaio baimenik ematen Gizarte Segurantzako obligazioak betetzeari dagozkion

datuak eskatzeko: Gizarte Segurantzako obligazioak egunean dituela edo erakundeak bere

kargura langileak ez dituela egiaztatzen duen ziurtagiria, Diruzaintza Orokorrak indarrean
dagoen urtean igorritakoa.

Egiaztagiri horien bien ordez Udalaren ereduaren araberako erantzukizunpeko adierazpena

aurkeztu ahal izango da, baldin eta emango den dirulaguntza 3.000 €-tik beherakoa bada.

Zerga eta Gizarte Segurantzako obligazioak egunean izan beharko ditu eskaera aurkezten
den unean, eta bere horretan mantendu beharko dira emakida, betebeharraren aitorpena
eta ordainketa egiten diren unean.

e Dirulaguntza aurkezten deneko jarduera edo programa irabazi asmorik GABEKOA dela
erakusten duen zinpeko aitorpena.

e Sexu-izaerako deliturik ez izatea jasotzen duen erantzukizunpeko aitorpena.

e Erantzukizunpeko aitorpena: adingabe bat babesgabezia egoeran egon daitekeelako
susmoa Udal Gizarte Zerbitzuei jakinarazteko konpromisoa.

e Dirulaguntzaildo jakin baterako oinarri zehatzetan aipatzen den beste edozein dokumentu.

Udalaren dirulaguntzaren edo beste ordainketaren bat inoiz jaso ez duten, eta, hortaz, Hirugarrenen
Erregistroan izen eman gabe dauden pertsonek edo erakundeek emango zaien "Hirugarrenen fitxa"
aurkeztu beharko dute.

Horretaz gain, BASAURIKO Udalaren Herritarren Partaidetzako Erakundeen Erregistroan sartu ezin
daitezkeen erakundeek honako dokumentuak aurkeztu beharko dituzte:
e Dagokion erregistroan inskribatua dagoela egiaztatzen duen dokumentuaren fotokopia.

e Erakundearen estatutuen fotokopia.

Eskaerak deialdian eta oinarrietan jasotako baldintzak betetzen ez baditu, alde interesdunari
deituko zaio, 10 eguneko epean, gehienez ere, eskaera zuzendu dezan, eta adieraziko zaio, horrela

egin ezean, eskaera atzera botako dela, administrazio prozedura erkidearen gaineko legediak
jasotako baldintzatan.

5. ESKABIDEAK AURKEZTEKO EPEA:

HILABETE, deialdi hau Bizkaiko Aldizkari Ofizialean argitaratu osteko biharamunetik hasita.

Testu osoa argitaratuko da Udaleko iragarki-taulan eta web orrian.

Deialdiari dagokion informazio guztia eskuragarri egongo da Udaleko web orrian
(www.BASAURI.eus), eta bertan deskargatu ahal izango dira horiei dagozkien ereduak.

Eskabideak BASAURIKO Udalaren egoitza elektronikoan aurkeztuko dira, eta Administrazio
Publikoen Administrazio Prozedura Erkidearen 39/2015 Legeak aurreikusitako tokietan ere bai.

6. BALORAZIO IRIZPIDEAK:

Diru-laguntzen zenbateko osoa onuradun guztien artean hainbanatuta, formula honi jarraiki: (D-
N/T) x P. Hona hemen ikurren azalpena:

D: aurrekontu-partidaren zenbateko erabilgarria.

N: lehenengo aldiz diru-laguntza eskatzen duten erakundeei emandako kopurua.
T: eskatzaile guztiek lortutako puntuen batura osoa.

P: erakunde onuradunak lortutako puntu-kopurua.

Banakako diru-laguntzaren zenbatekoa zehazteko irizpideak.

GEHIENEZKO

IRIZPIDEA PUNTUAZIOA

100

1.1 Xedeak 10
1.2 Jarduera 10
1.3 Finantza-ahalegina 10
3.1 Hizkuntzaren normalizazioa barne hartzea 3
3.2 Genero ikuspegia barne hartzea 3
3.3. Etorkinak gizarteratzeko ekintzak barne hartzea 3
3.4. Balioak bultzatzeko ekintzak barne hartzea 3

4.1 Programa edo jardueraren xede den biztanleria 9
4.2 Hartzaileen / Erabiltzaileen kopurua 5
4.3 Antolaketako pertsonen kopurua 5
4.4 Programaren / jardueraren iraupena 9
5. ERAKUNDEA 25
5.1 BASAURIN bizi diren bazkideen kopurua 25

7. DIRULAGUNTZAK JUSTIFIKATZEA

7.1 Justifikatzeko epea.
Emandako dirulaguntzak justifikatzeko epea amaituko da dirulaguntza eman deneko hurrengo
ekitaldiaren urtarrilaren 31n.

7.2 Justifikatu beharreko kopurua.
Dirulaguntza emateko eskatutako zenbatekoaren % 100 justifikatu beharko da, eta ez soilik Udalak
emandakoa.

7.3 Justifikatzeko sistema.

Oro har, norgehiagoka kasuetan, pertsona edo erakunde onuradunak programa bakoitzean
egindako gastuaren justifikazio kontua aurkeztu beharko du, ondoren deskribatzen denaren
arabera, oinarri zehatzetan beste bitarteko bat ezartzen ez bada.

Justifikazio kontuak honako hauek jasoko ditu:

a) Programa egikaritzeko aurrera eraman diren jardueren memoria eta beren kostua, egindako
gastu bakoitza xehatuta.

b) Programa egikaritzearen gastu eta diru-sarreren balantzea.

Diruz lagundutako jarduerak finantzatzeko, Basauriko Udalaren dirulaguntzaz gain, berezko funtsak
edo beste dirulaguntza edo baliabide batzuk erabili direnean, egiaztatu beharko dira lagundutako
jarduera horietarako funtsen zenbatekoa, jatorria eta aplikazioa.

c) Programa egikaritzeko aurreikusi den epean egindako gastuak justifikatzen dituzten
dokumentuak, eta, horretarako, ezberdinduko dira:

e Programa egikaritzearekin zerikusi zuzena duten kostuak, osorik egiaztatu beharko direnak,
fakturen edo froga balio baliokidea duten dokumentuen bidez, eta merkataritza-lege
trafikoan baliozkoak izan beharko dira edo administrazio eraginkortasuna eduki.

e Zeharkako kostuen kasuan, ez da egiaztagiririk aurkeztu beharko, espresuki eskatzen ez
bada. Kostu horiek diruz lagundutako jardueraren pertsona edo erakunde onuradunari
egotzi beharko zaizkio, arrazoiz dagokion zatian, oro har onartzen diren kontabilitate
irizpide eta arauei jarraiki, eta, edonola ere, jarduera gauzatzen den aldiari dagozkion
kostuen neurrian. Horrela, ez zaio inolaz ere emandako dirulaguntzaren % 8a baino gehiago
egotziko, oinarri zehatzek beste portzentaje bat adierazi ezean.

Nolanahi ere, gastuak egiaztatzen dituzten agiriek honako datu hauek jasoko dituzte:
e Onuraduna nor den
e Gastuaren helburuaren deskribapena. Helburuak programaren egikaritzearekin zerikusi
zuzena izan beharko du.

Era berean, egiaztagiriak justifikatzen duten programara mugatuta egongo dira.

Gastuak jatorrizko faktura digitalizatuen bidez justifikatu beharko dira, eta, horrekin batera,
erantzukizunpeko adierazpen bat aurkeztu beharko da, non adieraziko baita faktura horiek
jatorrizkoen digitalizazioak direla, inolako aldaketarik izan gabe. Hala ere, udalak jatorrizko
dokumentuak eskatzeko eskubidea izango du, erkatzeko. Kostua hainbat finantzatzaileren artean
hainbanatzen bada, zigilu bat izan beharko dute, Basauriko Udalari esleitutako ehunekoa adierazita.

7.4 Diruz lagun daitezkeen gastuak.

Diruz lagun daitezkeen gastuak dira inolako zalantzarik gabe diruz lagundutako jardueraren
izaerarekin bat datozenak, baldin eta benetan beharrezkoak badira eta diruz lagundutako
programak gauzatzeko epean egiten badira.

7.5 Ez justifikatzea edo justifikazio nahikoa ez ematea.

Ez badira dirulaguntzak justifikatzen legeak edo Basauriko Udalaren Dirulaguntzen Ordenantza
Orokorraren 29. artikuluak jasotako baldintzetan, edo justifikazioa nahikoa ez bada, Ordenantzak
jasotako baldintzetan itzuli beharko dira.

Era berean, jasotako laguntza Udal Kutxetara itzuli beharko da, aipatutako Ordenantzaren 37.
artikuluan ezarritako berandutza-interesekin batera.

Alde onuradunak ia osorik gauzatzen duenean, eta benetan konpromisoak betetzeko joera

frogatzen duenean, erantzukizuna graduatzeko irizpideak aplikatuko zaizkio, itzuli beharreko
zenbatekoa zehazteko, eta zenbateko horiek proportzionaltasun printzipioa bete beharko dute.

8. ONURADUNEK DITUZTEN BETEBEHARRAK

Basauriko Udalaren Dirulaguntzen Ordenantza Orokorraren 12. artikuluan ezarritakoak, eta
bereziki, dirulaguntza eman duen organoaren aurrean, jarduera egin dela, eta dirulaguntzaz
gozatzeko ezarritako helburua bete dela egiaztatzea.

9. AZPI-KONTRATAZIOA HIRUGARRENGOEKIN

Basauriko Udalaren Dirulaguntzen Ordenantza Orokorraren 27. artikuluan ezarritako baldintzetan.

10. DIRU-LAGUNTZEN INSTRUKZIOA EGIN, ETA HORIEI BURUZKO EBAZPENA EMATEKO
ORGANO ESKUDUNAK:

Gizarte-politika Arloari (Gizarte-ekintza Atala) dagokio prozeduraren instrukzioa.

Alkatetzarena izango da ebazteko eskumena, Gizarte-ekintzako Informazio Batzordearen
aurretiazko, nahitaezko eta loteslea ez den irizpenarekin.

11. EBAZTEKO EPEA ETA JAKINARAZPENA EGITEA:

6 hilabetekoa izango da eskaerak ebazteko eta erakunde eskatzaileei jakinarazpena egiteko
gehienezko epea, deialdi hau argitaratzen denetik zenbatzen hasita; hala egingo da onetsitako zein
ezetsitako diru-laguntzekin. Ebazpenak, bestalde, amaitu egingo du bide administratiboa.

Ebazpena jakinaraziko da eskabidean adierazitako tokian, posta ziurtatuaren edo bidez edo
bitarteko elektronikoen bidez.

12. LANAK EGITEKO EPEA.

Jarduerak edo programak egiteko epea dirulaguntza ematen den ekitaldiko abenduaren 31n
amaituko da.

13. PERTSONA EDO ERAKUNDE ONURADUNAK EMANDAKO DIRULAGUNTZAREN
PUBLIZITATEA.

Dirulaguntza jasotzen duen pertsona edo erakunde orok publiko egin beharko du udal-finantzaketa
hori, eta udalaren logotipoa sartu beharko du sortzen dituen material inprimatuetan (kartelak,
liburuxkak, informazio-orriak, etab.), oroitzapen-plaketan, bitarteko elektroniko edo ikus-
entzunezkoetan edo idatzizko komunikabideetan argitara ditzakeen iragarkietan.

14. BESTE DIRULAGUNTZA BATZUEKIKO BATERAGARRITASUNA

Basauriko Udaletik jaso daitezkeen dirulaguntzak bateragarriak izango dira beste administrazio edo
erakunde publiko edo pribatuenekin.

Nolanahi ere, dirulaguntzen eta beste iturri batzuen bidez lortutako finantzaketaren zenbatekoa
ezin izango da diruz lagundutako programaren kostua baino handiagoa izan.

15. DIRULAGUNTZAK ORDAINTZEA

Oro har, dirulaguntzak aldez aurretik ordainduko dira, justifikatu aurretik, emandako
dirulaguntzaren guztizko zenbatekoarekin eta inolako bermerik eskatu gabe, dirulaguntzari lotutako
jarduerak gauzatu ahal izateko beharrezko finantzaketa gisa.

Emandako dirulaguntza banku-transferentzia bidez ordainduko da, udal honetako Hirugarrenen
Erregistroan agertzen den pertsonaren edo erakundearen kontu korrontean.

Dirulaguntzaren ordainketa ez da egingo baldin eta pertsona edo erakunde onuradunak
dirulaguntzaren bat justifikatzeke badu eta horren justifikazio-epea amaituta badago. Era berean,
ez da ordainduko pertsona edo erakundeak aurreko dirulaguntzaren bat itzuli ez badu, hala eskatu
bazaio.

